
STA' PE VENI' NATALE 

Sta' pe veni' Natale, Santa Notte 

'a festa chiù bella d’ ‘a Cristianità 

e 'int’ ‘a Il'aria, tricchetràcche e bòtte 

pe viche 'e Napule siente già e 'ntrunà ! 

 

Quann'ero piccerillo,' tenevo 

‘a passione p' ’e stelletelle, 

e pe putè appiccia, mettevo 

'nt"a cucina vicino 'e ffurnacèlle. 

 

M'arricordo  ca dopp’ ‘a Mmaculata, 

e zampugnare cu 'e ciaramelle 

sunavano 'a cchiù doce serenata 

pe Giesù : - Tu scendi dalle stelle ... 

 

E, 'a 'int’ ‘a vammàcia, mammà 

pigliava 'o Bammeniello cu 'e pasture 

astipate ll'at'anno 'int’ ‘o teratùre, 

pe priparà 'o presèbbio cu papà. 

 

P"e strate 'nfesta, che votta votta… 

sentive 'ncore gioia e ammore. 

E a San Gregorio ..ate che Piererotta ! 

Nasceva Giesù Nostro Signore. 

Chist'anno, spero ardentemente 

ca pure 'e giuvene, comm'è ll'ausanza 

festeggiarranno 'a ricurrenza 

nziem'a famiglia e 'e pariente ! 

 

lo, p"a vigilia aggio deciso 'e mangià 

'nzalata 'e rinforzo e baccalà. 

Po, 'a mezanotte, m'aggi'addenucchià 

'int’ ‘a chiesia 'e Piererotta pe pregà. 

 

Voglio chiedere perdono a Giesù 

e tutt’ ‘e peccate fatte, e penzà 

'e pperzone care ca nce stanno chìù, 

Chesto, 'o core mio me dice 'e fà. 

 

E pe na vota all'anno sulamente, 

mentre mpietto sento tale na priezza, 

'a mana toia, Mammà, me torna a mmente 

ca tènnera 'int’ ‘e capille m'accarezza. 

 

 

Luigi Campopiano 

 


